
Surselva e Cadi

Cu tes uauls stgir-verds ramuran,
Surselva, en il vent dil matg;

Cu tes uals dals cuolms murmuran,
Ch’il cor surstat e dat adatg:

Lu va il Rein atras la val

Sc’in bab cantond serius choral.

Cur ch’il sulegl cun glisch purpura
Dedesta tei ord dultscha sien

E bétscha spért cun levza pura
Tiu frunt cun vehement talien:
Tgei tarlischar e giubilar!

Quei fa il cor a mi tremblar!

Glatschers e cuolms en tschiel sestendan!
O schei a mi, tgi encuris?

Uclauns e vitgs sc’in aur resplendan!
Cheu ei maneivel dil Parvis!

O biala val, Surselva ti!

O nua sei sil mund schi bi?

De fhastas eis ti oz vestgida,
Miu égl admira, mai unfis.
Ti eis dil cor la elegida,

O cara val, miu Paradis!
Mo il pli car ed il pli bi
Fis ei per mei en la Cadi!

Leu ei miu vitg, la grond’ ucliva,
Che schai sin tschespet car, alpin,
Riend cun fatscha sulegliva

A miez las flurs sco en curtin.

O beiba, égl, ord quei tresor!

O conta, cor, in cant sonor!

Sur Gion Batt. Sialm, Trun

